Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Cristina Ibarrola Guillén andreak egindako galderaren erantzuna, Foru Diputazioak emana, Nafarroako 2014-2020 Osasun Planeko Zainketa Aringarrien eta Minaren Zainketaren Estrategiari buruzkoa. Galdera 2019ko urriaren 25eko 28. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Cristina Ibarrola Guillén andreak 10-19/ PES-00125 idatzizko galdera aurkeztu du, zeinaren bidez “Osasun Planeko Zainketa Aringarrien eta Minaren Zainketaren Estrategiari buruz”. Hona Nafarroako Gobernuko Osasuneko kontseilariak horri buruz eman beharreko informazioa:
Lehenbizi, esan behar da bizitzaren azken etapen arreta eta zaintza lehentasuna izanen direla legegintzaldi honetan zuzentzeko ohorea dudan Departamentuarentzat. Gizarte zintzo, zuzen eta errukior batek bere adinekoez eta bere bizitzaren amaieran dauden pertsonez arduratu behar du. Esparru horretan, departamentuaren barruan zein departamentuen artean lan eginen dugu, bai eta sektoreen artean ere, gaian inplikatuta dauden sektore eta eragileekin.
Osasun Departamentua zainketa aringarriei buruzko lan-ildo hau zehazten ari da, eta sei hilabeteren buruan horren berri ematea espero dugu.
Zehazki, Zainketa Aringarrien Komitea eratuko dugu, eta gure erkidegoko eredu aringarria behar bezala planifikatuko dugu.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

